
ঢাকা: ‘আয়কর প্রদান বিষয়ে জনগণকে উদ্ধুদ্ধকরণ’ শীর্ষক সোস্যাল মিডিয়া সংলাপের আয়োজন করতে যাচ্ছে জাতীয় রাজস্ব বোর্ড (এনবিআর)।

শনিবার (১৯ সেপ্টেম্বর) রাজধানীর অফিসার্স ক্লাবের আয়কর মেলায় সন্ধ্যা ৭টা থেকে রাত সাড়ে ৮টা পর্যন্ত এ সংলাপ চলবে।

প্রধানমন্ত্রীর কার্যালয়ের এটুআই প্রোগ্রামের সহায়তায় এনবিআর প্রথমবারের মতো এ সংলাপ করতে যাচ্ছে।

সোস্যাল মিডিয়া ইউটিউব’র https://www.youtube.com/watch?v=u0ZTeGeWgws এ লিংক থেকে সরাসরি সংলাপটি দেখা যাবে।
 
সংলাপে প্রধান অতিথি হিসেবে উপস্থিত থাকবেন তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক।

বিশেষ অতিথি হিসেবে উপস্থিত থাকবেন শিক্ষাবিদ প্রফেসর ড. জামিলুর রেজা চৌধুরী, বেসিস সভাপতি শামীম আহসান, ডাক ও টেলিযোগাযোগ সচিব মো. ফয়জুর রহমান চৌধুরী, তথ্য সচিব মরতুজা আহমাদ, আইসিটি এক্সপার্ট মোস্তফা জব্বার প্রমুখ।
 
অনুষ্ঠানে সভাপতিত্ব ও সঞ্চালনা করবেন অভ্যন্তরীণ সম্পদ বিভাগের সচিব ও এনবিআর চেয়ারম্যান মো. নজিবুর রহমান।

মো. নজিবুর রহমান সামাজিক যোগাযোগের মাধ্যম ফেসবুকে তার আইডিতে এক স্ট্যাটাসে এ তথ্য জানিয়েছেন।
 
সংলাপটিকে প্রাণবন্ত ও সফল করতে সবাইকে আগে থেকে আয়কর সংক্রান্ত মূল্যবান প্রশ্ন ও সুপারিশ প্রদান করতেও অনুরোধ করেন তিনি।
